
ભૂમિ -ર્ધેનુ -ર્ધરણી  લો॑કધા॒રિણી  ।  ઉ॒ધૃતા॑ઽસિ
વ॑રાહે॒ણ॒  કૃ॒ષ્ણે॒ન  શ॑ત  બા॒હુના  ।  મૃ॒ત્તિકે॑
હન॑  મે  પા॒પં॒ -યઁ॒ન્મ॒યા  દુ॑ષ્કૃતં॒  કૃતમ્  ।
મૃ॒ત્તિકે᳚  બ્રહ્મ॑દત્તા॒ઽસિ॒
કા॒શ્યપે॑નાભિ॒મંત્રિ॑તા  ।  મૃ॒ત્તિકે॑  દેહિ॑  મે
પુ॒ષ્ટિં॒  ત્વ॒યિ  સ॑ર્વં  પ્ર॒તિષ્ઠિ॑તમ્  ॥  1.39

મૃ॒ત્તિકે᳚  પ્રતિષ્ઠિ॑તે  સ॒ર્વં॒  ત॒ન્મે
નિ॑ર્ણુદ॒  મૃત્તિ॑કે  ।  તયા॑  હ॒તેન॑  પાપે॒ન॒
ગ॒ચ્છા॒મિ  પ॑રમાં॒  ગતિમ્  ॥  1.40 (તૈ . અર . 6.1.9)

